
৩৭৪
পূর্ব্ববঙ্গ গীতিকা





এ দেহে কি দুঃখ সয়।

বনে আসা তোমার উচিত নয়॥


এমন দীঘল কেশ পিন্ধন পাটের শাড়ী।

তুমি কোন্ রাজার মাইয়া— তুমি কোন্ রাজার নারী॥

রূপে বন মন পসরা।

সঙ্গে তোমার কে? একি তোমার পতি।

পতি থাকিতে তোমার এতেক দুগ্গতি॥

কোন দেবতায় কৈলা পৈরাস[১]।

যে করিল এমুন সর্ব্বনাশ॥

নিষ্ঠুর নিদয় ধাতাকাতা।

বজ্জরে ভাঙ্গিল মাথা॥

টুটাইয়া হাসি।

রাজপাট কাইড়া লইয়া করলো বনবাসী॥

গানে— 

এই কথা শুনিয়া অঝ্ঝুরে রাণীর ঝরে দু’নয়ন।

কাঠুরিণী সবে কহে জন্মেয় বিবরণ॥

তোমরা ত বনের মাইয়া কইয়া বুঝাই আমি।

একদিন ছিলাম ভালা রাজ্যপাটের রাণী॥

লোক লস্কর ছিল যতেক ছিল দাসদাসী।

কপালে আছিল দুখ্খু হইলাম বনবাসী॥

আমার দুঃখ নাই।

কাটিয়া ফেলিলে অঙ্গে বেথা নাইসে পাই॥






	↑ পৈরাস=পরিহাস

